
FFYDD






ROEDD gwyntoedd Mawrth yn chwythu.

Yn oer dros ddŵr y llyn, 

A chaenen wen o eira

Yn oedi ar y bryn,

A'r gweithwyr wrthi'n brysur

Ym mrigau Coed-y-glyn.



Gweithwyr mewn cotiau pigfain

O frethyn parchus du 

Wrthi drwy'r dydd yn ddyfal,

Er gwaetha'r gwyntoedd cry';

Wrthi heb gŷn na morthwyl

Yn adgyweirio'r tŷ.



Hen gartref eu hynafiaid

A faeddwyd gan y gwynt

Lle magwyd hwy au tadau

Yn hafau'r dyddiau gynt

Lle ledwyd adain gyntaf

Ar wyllt anturus hynt

